
提    要

魏晉南北朝易㈻著作之見於載籍者，凡㆒百㆕㈩㈨部。今存者僅王弼《周易㊟》暨《周易

略例》、韓康伯《易繫辭傳㊟》、阮籍《通易論》㆔家㆕書而已，他皆亡佚。清㆟如張惠言、孫

堂、馬國翰、黃爽，裒輯佚文，捃拾舊疏及類書所引以存周易古㊟之崖略。本論文博采諸家輯

本，㆒㆒覆覈原著，得此時期易著佚文凡㆓㈩㈧家、㆓㈩㈧部。全文以時㈹為次，每家㉂

成㆒章，每章又分㆔節。首述「撰㆟」。節錄正史紀傳並補以他書以述其年里、行跡、思想、

著作。次作「考證」。分由異文之比較而探索其底本，由佚文之分析而綜察其內容，由論述之

參稽而考證其思想，由史志之記載而詳審其情實。終錄「佚文」，又分㆓目。先采諸家佚文，

其未輯者增之，漏輯者補之，誤輯者正之，贅輯者刪之，誤次者㆚之；次為案語，則不事煩瑣

之訓詁，而專就其同異而較之，務期辨其得失，理其派別。

本論文主要觀點㈲㆔：

㆒、易著底本：魏晉南北朝易著佚文，所用底本皆為費氏本。唯王肅《易㊟》多異文；董遇、

干寶、桓玄偶採孟本以訂費本。蓋《費易》經鄭玄、王弼作㊟，已得獨尊矣。

㆓、諸家易象：干寶猶㈲互體、消息、卦氣、㈧宮世應遊歸、世卦起㈪、㈧卦㉁王、爻

體、爻等、卦身、納㆙、納支等例，為京氏㈻。伏曼容言旁通往來，姚規言互體，皆虞氏㈻。

盧景裕亦言卦變、消息、互體，然其例㉃簡，不出鄭玄範圍。王肅、向秀、王廙限於本卦而言象，

其餘各家皆不言象數。

㆔、諸家易義：王肅、干寶、沈麟士、劉瓛、伏曼容、褚仲都、盧景裕好以經解經。干寶、

張譏並好以史證易。於先賢之說，大抵出入鄭、王，北朝㊪鄭玄而兼習王弼㊟，南朝㊪弼而兼

採玄㊟。而與鄭王並異，㉂抒已見者，亦多㈲之。蓋師法破壞，勝見競出，為此時㈹㈻風㆒大㈵色。

楊乂撰文，嘗以易為品物之原，刑禮之本；蕭衍著論，亦依易而言政理㆝象。是又以易道為㆟

生宇宙之本體矣。

作者以為就佚文考察，魏晉南北朝之易㈻可知者如此云。

作者簡介

黃慶萱，台灣師範大㈻國文研究所畢業，文㈻博士（1972）。歷任小㈻教師，㆗㈻國文教師，台

灣師範大㈻國文系講師、副教授、教授。間曾訪問香港，出任浸會㈻院及㆗文大㈻客座高級講

師。又曾訪問韓國，出任漢城外國語大㈻客座教授，高麗大㈻兼任教授，2000年，㉂台師大退㉁。

著作㈲：《史記漢書儒林傳疏證》（1966）、《魏晉南北朝易㈻書考佚》（1975）、《修辭㈻》（1975）、

《㆗國文㈻鑑賞舉隅》（1979）、《周易讀本》（1992）、《周易縱橫談》（1995）、《㈻林尋幽》

（1995）、《與君細論文》（1999）等。

－序 1－

林  序 
 
民國四十七年，平陽黃生慶萱，方肄業臺灣師範大學國文系二年級，從余習

《昭明文選》，頗雄於詞章。四十九年，黃生又從余習中國哲學史，於《周易》、《學》、

《庸》之義理，鑽研獨深。五十一年，黃生入師範大學國文研究所，更從余讀《說

文》、《廣韻》，於文字聲韻考據之學，亦得其旨要。五十三年，余赴星洲講學，高

郵高君仲華代余主持國文研究所所務，錄取黃生為博士班研究生。黃生於是復從

高君學易，於《周易》制作之源，暨漢易條例，皆有所聞。翌年，余自星洲返臺

北，高君與余遂以《魏晉南北朝易學書考佚》為題，命黃生撰作博士論文。民國

六十一年七月，黃生論文既成，經學校考試及格，提請教育部成立黃慶萱博士學

位評定委員會，於六十一年十月十二日舉行論文考試。考試委員屈萬里、毛子水、

陳槃、戴君仁、熊公哲、程發軔及余七人，予以全票通過，而黃生遂為中華民國

國家文學博士。 
余觀黃生之治學也，喜以最初資料，整理分析，作邏輯之推演，而求得其結

論。於前人研究之成果，或肯定之，或駁斥之，而不為所囿。故刱見特多。所作

博士論文，既能廣蒐諸家佚文以探其易學內容；繼而作《漢語修辭格之研究》，亦

能博採古今文學作品而究其修辭方法。黃生博士論文能邀賞於諸考試委員，修辭 
之作亦獲文壇佳評者，皆由是也。然余於黃生猶有厚望焉。蓋考佚者，於學為考

據也；修辭者，於學為詞章也；義理之學，黃生既有聞於余矣，而今猶未有述作。

黃生倘有意自易學歷史之考徵，轉作易學思想之闡釋乎？余當拭目以待之。 
 

 
中華民國六十四年八月三十日瑞安  林尹撰 

－序 3－

高  序 
 
昔蘄春黃君以經學授余，《易》宗王弼，《書》宗孔氏，《詩》宗毛、鄭，《禮》

宗鄭玄，《春秋》宗左氏，而兼及唐人所修之《五經正義》，蓋沿餘杭章君所傳之

舊法，而未敢輕變者也。余治經，則不喜為一二家所囿，泛涉漢、宋諸儒之說，

而尤好清儒之書，往往博綜羣言，而斷以己意，偶有述作，就正於師，師輒溫辭

嘉勉，未嘗以不守師法而責之。比以經學授諸門人，始則循師法以奠其初基，繼

則陳眾說以廣其聞見，終則啟慧心以導其創獲，不以墨守為賢，一唯崇真是尚。

諸門人受余之教，亦各有所成就：賴君炎元專精於《詩》，李君雲光、周君一田專

精於《禮》，許君錟輝、陳君品卿專精於《書》，王君熙元專精於《春秋》，而胡君

自逢及黃君慶萱則專精於《易》，均各以所學，獲得國家之文學博士學位，斐然能

自見於世，殊可慰已！今幼獅文化事業公司以黃君慶萱之博士論文付諸剞劂，即

將蕆事，慶萱問序於余。余既歷序諸博士之論文，於慶萱之求自無可辭。 
慶萱天資高朗，而又敏於學問，故能卓然有以自立。曩者從余學易，余但為

道《周易》制作之源及其大義之所在，於易學之流變僅及漢易之條例而止；魏晉

以後，則未之言也。慶萱踵余所述，更進而探研魏晉南北朝之易學。考是期易學

著作之見於載籍者，凡一百四十九部，今存者僅王弼《周易注》、韓康伯《易繫辭

傳注》及阮籍《通易論》三書而已。清人輯其遺佚。乃得見其厓略。如張惠言《易

義別錄》、孫堂《漢魏二十一家易注》、馬國翰《玉函山房輯佚書》、黃奭《漢學堂

叢書》等，相繼輯集，所得甚夥；然諸家之所未輯、漏輯、誤輯、贅輯及誤次者，

亦觸目皆是。慶萱採及諸家之書，其未輯者增之，漏輯者補之，誤輯者正之，贅

輯者刪之，誤次者乙之；於是始得集其大成，而遠邁乎前哲。 
願慶萱未嘗以此自足也，又於所輯各條之下，別加案語：本諸經傳而辨其得

失，較之他注而理其派別；又由異文之比觀而探索其底本，由佚文之分析而綜察

其內容，由論述之參稽而考證其思想，由史志之記載而詳審其情實；言必有據，

理不虛發，故其所得更非諸家之所能企及。都其所輯，凡二十八家，家各為傳，

敍其年里、行迹、志趣、著述、亦足為知人論世之資。至是，乃知魏晉南北朝說

易者皆以費氏為底本，唯王肅多異文，董遇、干寶、桓玄偶採孟氏以訂費，蓋《費

易》經鄭玄、王弼作注，已得獨尊矣。其言象數也，干寶猶有互體、消息、卦氣、

八宮、世應、遊歸、世卦起月、八卦休王、爻體、爻等、納甲、納支……等例，

為「京氏學」；伏曼容言旁通，往來，姚規言互體，皆「虞氏學」；盧景裕亦言卦

－序 4－

變、消息、互體，然其例至簡，不出鄭氏範圍；王肅、向秀、王廙則限於本卦而

言象。其言義理也，王肅、干寶、沈麟士、劉瓛、伏曼容、褚仲都、盧景裕好以

經解經，干寶、張譏更好以史證易。於先儒之說，大抵出入於鄭、王，北朝宗鄭

而兼習王，南朝宗王而兼採鄭。其與鄭、王並異，而自抒己見者，亦多有之；如

楊乂撰文，嘗以易為品物之原，刑禮之本；蕭衍著論，亦依易而言政理、天象；

並認易道為人生、宇宙之本體，亦有發前人之所未發者。蓋師法破壞，勝義競出，

正為此時學風之特色，慶萱揭而出之，此則益非輯佚諸家之所能知矣。 
慶萱之初為此文，余曾示以南針；嗣余有星洲之役，未能始終其事；督教而

成之，則同門景伊林君之力也。然自搜求資料，草擬綱目，探研事實，撰寫文字，

以至完篇，則皆慶萱之自力為之。讀者於此，亦可以覘慶萱之學力。夫《周易》

之書本作於憂患之世，魏晉南北朝諸易家又生於憂患之時，其所以治易殆必有所

為焉，乃以時湮代久，而其說泯滅，此學者之深憾大痛而不能瞑目於九泉者也。

今慶萱亦處於憂患之運會，獨能奮筆抒思，發潛德之幽光， 抉微索隱，揚先聖之

至道；其用心蓋亦必有所在，非徒以博學能文震驚世俗而已也！讀者儻能於此更

有所體會，則慶萱此文為不虛作矣！余既述慶萱學易之經過、輯佚之創獲、及其

遠勝於前賢者，以為世告，因更陳此義，以作喤引，儻能於憂患之世有所補益，

則亦余之大幸也已！是為序。 
 
 

中華民國六十四年八月三十日高郵高明敬撰 

－序 5－

自  序 
 
 
易道之原，由於陰陽相二之理，以 表陽，以 表陰。積三爻乃有八卦；重

八卦乃有六十四卦﹝註 1﹞。先民用為占筮，以通神明之德，以類萬物之情。殷周之

際，世多憂患，於是卦爻辭作焉﹝註 2﹞。孔子晚而學易，以為寡過之書﹝註 3﹞。儒

者遂奉之為經典。《十翼》之傳，先後述作﹝註 4﹞。此易所以由占筮而晉於學術也。

西漢中葉，術數災異之說盛行，孟喜京房，用以說易，於是「象數易」又興。東

漢易家，推衍其說；及至虞翻，煩瑣臻極。魏時王弼作《周易注》，乃盡掃象數，

以義理說易。歷魏晉南北朝至唐，「義理易」由孔穎達《周易正義》集其大成；「象

數易」由李鼎祚《周易集解》作一總結。此古易學發展之大略也。茲編承高師仲

華、林師景伊之命，特取魏晉南北朝易學佚文，考證論述者，蓋欲細說此一時期

易學之潛流。撰作綱領，凡有四焉。 

                            
﹝註 1﹞本師瑞安林先生《中國學術思想大綱》：「若夫易道之原，則實由于陰陽相二之理。

『天地絪蘊，萬物化醇，男女構精，萬物化生。』故近取諸身，遠取諸物，推而及

於天地萬類之變化，其作始之簡，決不如後世所述之玄奧也。」 
﹝註 2﹞《周易》之作，出於憂患意識，其與佛之大悲心，耶教之博愛，同屬「宇宙之悲情」。 
﹝註 3﹞《論語．述而》：「子曰：加我數年，五十以學易，可以無大過矣。」《釋文》：「易。

如字，魯讀易為亦，今從古。」考《周易．繫辭．傳上》：「乾以易知」，《釋文》：「易

以豉反，訖章末同。鄭、荀、董並音亦。」又「六爻之義易以貢」，《釋文》：「以豉

反，韓音亦，謂變易。」蓋「易」古音有二。《廣韻》：去聲寘韻以豉切者為難易簡

易；入聲昔韻音亦者為變易。是也。《釋文》於《論語》錄「魯讀易為亦」，於《周

易》錄「易音亦謂變易」，皆存異音以明異義，非謂易之字有異文也。或以訓詁術

語「讀如」為「擬其音」，「讀為」為「易其字」。此說殆本於段玉裁。段氏想當然

耳，並無確證。李雲光作《三禮鄭氏學發凡》，自段氏《周禮漢讀考》中摘出反證

七十條，以證明「段氏強古人之文以就己意。讀如讀為實無別也，讀為亦但注其音

而已！」「讀為」既為「注其音」而非「易其字」，故根據「魯論讀易為亦」而擅改

《論語》「五十以學易，可以無大過矣」為「五十以學，亦可以無大過矣」，前提不

能成立。而由此錯誤之前提所得之推論，於邏輯均屬「乞貸論證」矣。又《論語‧

為政篇》記孔子自述云：「吾十有五而志於學，三十而立，四十而不惑，五十而知

天命。」亦知孔子十五志學，五十學易知命。 
﹝註 4﹞《十翼》雖不必為孔子作，然必為儒家之學。本師高郵高先生《周易研究講稿》：「《文

言》、《繫辭》皆有『子曰』字，必孔門弟子據其師說而作。《彖傳》、《象傳》，其文

辭樸拙，似較《文言》、《繫辭》為早。而又因《卦爻辭》而為說，疑孔子為之，或

孔子前其他傳易者為之。《說卦》、《雜卦》、《序卦》，就其內容言之，其為後人所附

益，蓋無疑也。然至遲亦不出於西漢。」 

－序 6－

一、蒐集佚文 
魏晉南北朝易學著作凡一百一十九家，一百四十九部（詳附錄之一）。而迄今

尚存者，阮籍《通易論》、王弼《周易注》、《周易略例》、韓康伯《繫辭注》，四書

而已。清人學重考證，輯佚之作，既盛且精。張惠言《易義別錄》、孫堂《漢魏二

十一家《易》注》、馬國翰《玉函山房輯佚書》、黃奭《漢學堂叢書》，攟拾舊疏類

書所引。《周易》古注，乃存崖略。茲編博采諸家所輯，一一校之原著，益以諸家

未見之書，於南北朝易著得佚文凡二十八家。輯佚之例，略如下述： 

㆙、增諸家所未輯 
諸家輯佚所資，《經典釋文》、《周易正義》、《周易集解》、《三國志裴注》、《文

選李注》、《初學記》、《藝文類聚》、《太平御覽》諸書。而釋慧琳《一切經音義》

載於《大藏經》中，諸家皆未之見。茲篇據慧琳音義，所輯頗增於前。如劉瓛《周

易乾坤義疏》暨《繫辭義疏》，張惠言所輯計十五條，孫堂所輯計十三條，馬國翰

所輯計十六條，黃奭所輯計十八條。而茲篇所輯，達二十五條，所增皆得自慧琳

音義。 

㆚、補諸家之漏輯 
輯佚之業，後出轉精。馬、黃二家，集其大成。然猶偶有所遺。如《釋文》

於《子夏易傳》引張璠云：「或馯臂子弓所作，薛虞記，虞不詳何許人」。為張璠

《集解》序文。諸家皆漏，是其一例。至於《周易‧爻辭‧象傳》，上下字句，或

同有異文。諸家之輯，每存其上而遺其下，如「資斧」一辭，張軌作「齊斧」，諸

家皆僅輯《旅》九四爻辭「得其齊斧」一條，不知《旅》九四《象傳》，《巽》上

九爻辭及《象傳》之「資斧」，張軌並作「齊斧」也。又如《上繫》「擬之而後言，

議之而後動。」議字桓玄等作「儀」，諸家輯之；而下文「擬議以成其變化」；桓

玄亦當作「儀」，諸家皆漏輯。若此之類，皆補輯之。 

㆛、正諸家之誤輯 
宋本之善，眾所熟知；諸家輯佚，每依宋本，良有以也。然亦有迷信宋本反

致誤者。如《坎初六》「入手坎窞」，宋本《釋文》：「窞，徒坎反，《說文》云：坎

中更有坎。王肅又作徒感反，云：窞，坎底也。《字林》云：坎中小坎。一曰：旁

入。」張、孫、馬、黃輯王肅《易注》，皆依宋本作「徒感反」（通志堂本亦作徒

感反）。考「徒感反」與「徒坎反」為一音（感坎為疊韻）。若王肅果「又作徒感

反」，則無需別出其反切。阮元刻十三經本所附《釋文》作「陵感反」，《晁氏易》

引《釋文》亦作「陵感反」，《類篇》引《釋文》作「盧敢反」（盧陵皆為來母字）。

揆諸從得聲之字如藍、籃、、襤、（皆讀魯甘切）、、濫（皆讀盧瞰切。）、

、（皆讀盧敢切。自藍以下諸字皆由監聲，監由省聲，從臽得聲也）。並

屬「來」母字，則肅以窞讀「陵感反」者亦不背文字衍聲之例。唯《廣韻》窞字

有「徒感切」而無「陵感切」之音，淺人遂據以妄改，故宋本乃有「徒感反」之

又切。於是四家所輯，佞宋而致誤矣。至於為晚出諸書所惑致謬者，更所在多有，

聊擧一例以明之。《說卦》「震為旉」，《釋文》：「旉，王肅音孚。干云：花之通名，

鋪為花貌，謂之。」戴侗《六書故》卷三十三（馬輯誤作三十六）。據《釋文》

說旉之字義而脫去「干云」二字。馬國翰、孫堂、黃奭於是並以「旉，華之通名，

鋪為花貌謂之。」為王肅注而輯之。不知為干寶語也。茲篇於諸家所輯誤之大

者，皆於佚文下一一正之。 

㆜、㆚諸家之誤次 
注書之例，凡重出之語，當前注而後略。諸家所輯，於此例或從或否。如：「介

於石」為《豫》六二爻辭，「无祇悔」為《復》初九爻辭，而《下繫》均引之。王

廙「介」作「砎」，音古黠反；「祇」音支。張惠言、黃奭以為《下繫》注，馬國

翰以為《豫復爻辭》注。以例推之，馬氏是也。然諸家遵例未嚴。如：「定天下之

吉凶，成天下之亹亹」一語，《上下繫》皆有之，而張、孫、馬、黃四家，並誤次

王肅注：「亹亹，勉也。」於《下繫》。若此之類，悉加乙正，以符注例。 

戊、刪諸家之贅輯 
輯佚之貴，貴在存真；炫多濫取，則為大忌。馬、黃二家，采擇未嚴。馬氏

所輯，每攔孔穎達《正義》作佚文。如：《屯．彖傳》「雷雨之動滿盈」，《正義》

引周氏褚氏云：「釋亨也，萬物盈滿則亨通也。」周褚之文止此。而馬輯下更有「皆

剛柔始交之所為者，雷雨之動，亦陰陽始交也。萬物盈滿亦陰陽而致之，故云皆

剛柔始交之所為也。」此數句乃孔氏釋王弼《注》「皆剛柔始交之所為」者，非周

褚語也。黃奭所輯，則喜由宋元《易》注取材。不知魏晉南北朝《易》注，宋代

多亡。宋元人所引，多自《正義》、《集解》轉錄。如：《序卦》「需者，飲食之道

也。」《集解》引干寶曰：「需，坤之遊魂也，雲升在天，而雨未降，翱翔東西，

須（須當依窺餘引訂作需）之象也。」宋鄭剛中《周易窺餘》轉引以注需《象傳》

「雲上于天需」，曰：「干寶曰：雲升在天，雨未降，翱翔東西，需之象也。」二

條內容相同。本是一條。而黃奭植《集解》引於《序卦》下，植《窺餘》引於《象

傳》下。而不知其贅。茲篇於馬氏誤攔《正義》語及黃奭所贅輯，皆刪去，並逐

條說明刪去之文字及理由。至於諸家皆未輯，而其文可疑者，亦不輯之。如《太

平御覽》卷九十八引孫盛《晉陽秋》曰「太康三年，建業有寇，餘姚人任振以《周

易》筮之，曰寇已滅矣。後三十八年揚州當有天子。」此必非孫盛語。考孫盛嘗

以占筮為「仲尼所棄」，此條則言易筮之驗，立意矛盾。此必非孫盛語之證一。《御

覽》引孫盛下文有「恭王妃夏氏通小吏牛欽而生元帝」語。孫盛晉人，何忍誣其

中興之主若此之甚，豈獨不懼國法耶﹝註 5﹞！此必非孫盛語之證二。《太平御覽》

出多人之手，所引有非逕據原文，而由前人類書轉錄者。此引孫盛《晉陽秋》文，

亦見於《藝文類聚》卷九十八，而彼題《晉中興書》，乃劉宋何法盛撰。《御覽》

蓋因內有「盛案」之語，故誤以為孫盛《晉陽秋》文。此必非孫盛語之證三。馬

國翰等或因未見此條而未輯；茲篇則雖見此條而不輯。蓋懼資料不確導致推論錯

誤也。 

二、比較分析 
凡「符號」之抽象層次愈高，則其涵義愈廣。《易》以六十四卦三百八十四爻

籠罩萬物萬事，故卦爻之涵義，自極淵博。而卦辭爻辭、《彖》、《象》、《文言》，

所以釋卦爻者，復語多蘊藉。唯其如此，讀《易》者意念活動之範疇愈為深廣，

而得騁其神思焉。《易》義多歧，其故在此。茲篇既集佚文，乃依經傳，櫛次其條。

下加案語，則不事煩瑣之訓詁；而專就其同異而較之，務期辨其得失，理其派別。

茲分述於後。 

㆙、較諸經傳而辨其得失 
諸家注《易》，或崇義理，或崇象數。其是非得失，論者多矣。茲篇盡去成見，

一以經傳為斷。不問義理象數，凡合於經傳者，為是為得；凡背於經傳者，為非

為失。如：《上繫》：「聖人以此洗心。」洗字，京荀虞董張蜀才並作「先」。蓋以

「先心」為「預知未來」之義，揆諸《繫辭》「是故聖人以通天下之志，以定天下

之業，以斷天下之疑。」「神以知來，知以藏往。」之語，殆是。劉瓛從王肅、韓

康伯字作「洗」。而釋義不從韓康伯洗濯之說而訓「盡也。」（《尚書．酒誥》：「自

洗腴。」《釋文》：「洗，馬云：盡也。」）則洗心者猶言盡心也。考《易．繫辭》

傳：「一陰一陽之謂道；繼之者善也；成之者性也。」以性可成道而為善。故《說

卦》云：「窮理盡性以至於命。」窮理盡性，即此洗心之謂。《中庸》：「唯天下至

誠為能盡其性。」《孟子．盡心》：「盡其心者，知其性也。」其意並同。劉瓛此注，

合於《周易》經傳且頗獲儒家思想之精義，亦以為是。若韓康伯以「洗心」為「洗

                            
﹝註 5﹞孫盛嘗為避簡文帝鄭太后名「阿春」諱，故所作《晉史》名《晉陽秋》而不名《晉

春秋》。 

－序 9－

濯萬物之心」，增「萬物」字以訓；朱熹以「洗心」為「洗濯自家之心」，聖人皦

然清潔，何勞洗濯耶！並以為非。又如：《渙》六四：「渙有丘」盧景裕注云：「互

體有艮，艮為山丘。」蓋以渙卦 坎下巽上，三四五爻互艮故也。考爻象多有取

之互體者，如《泰》六五「帝乙歸妺」，謂泰 之二三四爻互兌，三四五爻互震，

兌下震上，即歸妺也﹝註 6﹞，《左傳》莊二十二年載陳侯之筮，遇觀之否，曰：「風

為天於土上，山也。」亦以互體立說。盧言互體，限於二至四，三至五，合於經

傳，即以為是。若虞翻既以二至四，三至五互三畫之卦各一；復以一至五、二至

上，互六畫之卦二；更以初至四、二至五、三至上，各互六畫之卦一；又有本不

成體，而據其半象以為互體者，則一卦可化為數卦。揆之經傳，實為無據，即以

為非。 

㆚、較諸他㊟而理其派別 
東漢之世，師法已壞，魏晉以降，家法又亡。研經之士，出入多家，異義紛

起。苟非逐條比較，焉能理其派別？茲篇於佚文下首必羅列各家注釋，以資比較。

如：《渙》初六：「用拯馬壯吉。」前人之注凡有六家，約之則有二說。子夏「拯」

字作「抍」，蓋訓上擧也。馬融、王肅、陸德明字作「拯」，馬云擧也；肅云拔也；

陸云拯救之拯。其義皆承子夏《易傳》，此一說也。伏曼容拯訓濟，朱熹云「濟渙」，

即用伏義，此二說也。於是王肅、伏曼容二家之說，脈絡井然；淵源影響，皆可

知矣。然僅較結論，猶嫌粗率。必細案其觀點，始得真相。如：《臨》卦辭：「至

于八月」。鄭玄、虞翻、何妥皆以為未月；王弼、孔穎達、李鼎祚皆以為申月；荀

爽、褚仲都皆以為酉月。此就其結論而粗分之，不得云其師承家法即如此也。蓋

荀爽之說，祖於孟喜卦氣。鄭玄、虞翻並以遯當周之八月；王弼、孔穎達並以否

為八月，皆用十二消息卦之說。實與卦氣說同祖孟喜，而屬象數也。唯何妥以十

二地支為序，謂建子至未為八月；褚仲都以夏曆為序，謂夏正月至八月；始盡掃

卦氣消息，自創新解。於是知荀爽為一派，鄭玄、虞翻為一派，王弼、孔穎達為

一派，何妥為一派，褚仲都為一派也。至於單條佚文，仍不足論定其師法。必綜

合全部佚文，參考有關資料，始能判斷。當於下節「綜合考證」述之。 

三、綜合考證 
基於《易》義多歧之事實，茲篇於蒐集佚文之後，每條加以「案語」，以為分

析比較，前節所述是也；繼之則作「考證」，所以綜合前所分析比較之得也。就思

                            
﹝註 6﹞俞樾嘗即其明白可據者著於篇，成《周易互體徵》一卷。可參閱。 

維程序言之：分析者，乃將全體解剖為各因素，為一「發現」之歷程；綜合者，

乃將各因素復組合為一總體，為一「說明」之歷程。而此綜合所得之新總體，已

不復為原始迷濛直覺之全體矣（略從吳錫園先生《哲學思想之方法》文中語）。綜

合之例，則有下列四者： 

㆙、由異文之比較，探索其《易》㊟底本 
異文之比較，每能考知其所據之底本，試先以王肅《周易注》為例。其異文

凡七十三條八十三字。歸納如下：一、不同諸家，獨存異文者凡二十三字，另加

較諸家增出者十九字，凡四十二字。倘非王肅於孟、費之本外，另得施讎、梁丘

賀、高相之本，則必肅自行改字，二者必居其一。二、與馬、鄭本相較：同馬者

十五字，同鄭者十八字，其中「矢壺昧戕尟輮」六字與馬鄭並同。異馬者三字，

異鄭者十字，遠較相同之字為少。則肅本必有取於馬鄭本。三、與孟京本比較：

同孟者八字，異者七字；同京者五字，異者亦五字，則孟京本於肅關係至疏。四、

與虞翻本比較：同虞者十字，異者反得二十字。五、與王弼、韓康伯本相較：同

肅者十一字，異肅者七十二字。則肅本與虞本，弼本與肅本，文字大異。前人每

以肅背鄭，弼從肅，就《周易》底本言，決非事實。更以干寶為例，其《易注》

異文，同孟者四字；異孟者七字。同京者一字；異京者五字。同鄭者四字；異鄭

者八字。同弼者十六字，異弼者九字。故知干寶《易注》，雖多採京房象數之學，

然其底本，則用王弼本，而偶以孟鄭本訂弼本，不從京房本。其他各家，異文較

少，不足以論定底本者，則從略焉。 

㆚、由佚文之分析，綜合其《易》㊟內容 
以單條佚文演繹推斷，每易產生錯誤之結論，必歸納綜合之，方可見其全貌。

試以王肅《注》為例。張惠言《易義別錄》小序云：「肅著書務排鄭氏，其託于賈

馬以抑鄭而已。故于《易義》，馬鄭不同者則從馬；馬與鄭同，則并背馬。」今綜

觀肅《注》：其義同馬同鄭者皆十四條，則「托馬抑鄭」之說誣矣；異馬同鄭，異

鄭同馬者皆四條，則「馬鄭不同者從馬之說」非矣；與馬鄭並同者十一條，則「馬

與鄭同則并背馬」之說不可信矣。張氏治《易》，言象數而鄙人事，於馬鄭肅弼皆

肆其詆毀；且為《三國志》「肅善賈馬之學而不好鄭氏」一語所誤，故其說鹵莽滅

裂似此。再以盧景裕《周易注》為例。盧氏之注《周易》，有採消息之說者，如剝

卦 《注》云：「此本乾卦，羣陰剝陽，故名為剝也。」有採卦變之說者，如噬嗑

卦 《注》云：「此本否卦，乾之九五分降坤初，坤之初六分升乾五。」節卦 《注》

云：「此本泰卦，分乾九三上升坤五，分坤六五下處乾三。」有採互體之說者，如

賁卦 《注》云：「有坎之水以自潤。」是互賁 之二三四爻為坎；渙卦 《注》

云：「互體有艮，艮為山丘。」是互渙 之三四五爻為艮也。然則盧氏之以消息，

卦變、互體說《易》，似同乎荀爽、虞翻、蜀才諸家以象數說《易》矣。馬國翰且

以為「其說易爻用升降，與蜀才略相似，大抵宗荀氏之學者」矣。細綜合其注而

考之則又不然。何以言之？盧氏之注《易》，非不得已不以象數為釋。如注《需》

九五《象傳》「酒食貞吉以中正也」，曰：「沈湎則凶，中正則吉。」不採荀氏升降

說。注《訟》卦辭，則由《彖傳》「險而健訟」推出「險而健者恆好爭訟」，不採

荀爽、虞翻、蜀才卦變說；注《既濟》六四，亦純依字義說之，不採虞翻卦變互

體說，皆足以證。且盧氏之說消息，僅剝注一見，實本《彖傳》；之說卦變，則限

於三陰三陽之卦，皆卦變正例；之說互體，或由二至四爻互一體，或由三至五爻

互一體，經傳固有其例：由是觀之，其與荀爽、虞翻務於穿鑿、輾轉相益，以致

矛盾齟齬者，旨趣大異。若以盧氏偶採消息、卦變、互體之說而列為荀虞象數一

派，則程頤謂剝：「羣陰消剝於陽故為剝」，用消息說；王弼謂渙：「二以剛來而不

窮於險，四以柔得位乎外而與上同。」用卦變說；王弼、程頤亦可列為荀、虞象

數一派矣！果可乎？蓋盧氏言象，不出鄭玄範圍。其注《易》，以義為重，多引經

注經。尤堪玩味者，頗有意近王弼，而伊川《易傳》，多與盧注暗合。是盧氏亦傳

鄭王之學者也。苟非綜合全部佚文考察之，焉能得其真相哉！ 

㆛、由相關之材料，考證其易㈻思想 
魏晉南北朝《易》注佚文，除於王肅得二百餘條，於干寶得一百二十餘條，

於董遇、王廙、劉瓛、褚仲都、周弘正、張譏、盧景裕各得二十餘條，於向秀得

十餘條。其餘各家、皆數條而已。純由佚文考察，殊難獲其易學思想之全貌。故

茲篇除蒐集佚文外，凡諸有關之材料，亦頗採用。如孫盛《易象妙于見形論》，今

存佚文僅一條而已。然《三國志》裴松之注、《弘明集》、《廣弘明集》、《周易正義》

頗引孫盛之言，其中亦有與《易》有關者。如《周易正義》云「孫盛以為夏禹重

卦」，可作研究《易》卦淵源之參考。《魏志．鍾會傳注》引孫盛評王弼《易注》，

可知盛於弼「援老」、「掃象」二端，皆有微詞。《魏志．毛玠傳注》引孫盛「《易》

稱明折庶獄」，《魏志．司馬朗傳注》引孫盛「《易》稱顏氏之子」皆稱《易》以說

人事義理者。《吳志．趙達傳注》引孫盛語，則可知盛以《易》占為仲尼所棄；君

子志大，所重者為《易》變及《易》理。《廣弘明集》卷五有孫盛《老聃非大賢論》

及《老子疑問反訊》，大抵多引《易》以斥《老子》，蓋純然儒者言也。於是孫盛

之《易》學可得而言矣。又如蕭衍《易》著，所存佚文僅四條，且其中三條皆《易》

音。然自《陳書‧周弘正傳》所載《梁武帝詔答》，則其《易》學遠祧梁丘，近宗

王弼，師承家法，可以略知。由其《淨業賦》及《天象論》所引《易》文，則知

其依人事而說《易》義，理至深長；據《易》經而言天象，亦多精義。由其〈注

解大品經序〉、〈出古育王塔下佛舍利詔〉，知其好援引《周易》以證明佛法。於是

蕭衍之《易》學，可得而言矣。凡此，皆由佚文以外有關材料綜合所得也。 

㆜、由史志之記載、審察其易㈻著述 
著作之成書，真偽、及流傳，關係學術流變至鉅。前人因其愛惡，每生偏頗。

有欲遂其私見，至不惜竄改史實，誣衊先賢者。以王肅為例。皮錫瑞《經學歷史》

卷五〈經學中衰時代〉曰：「肅以晉武帝為其外孫，其學行於晉初。《尚書》、《詩》、

《論語》、《三體》、《左氏解》，及撰定父朗所作《易傳》，皆列學官。」一似王肅

於晉武帝時尚健在，憑其國戚地位強列其經學於學官者然。並以「經學中衰」責

諸王肅。其實肅卒於魏高貴鄉公甘霖元年（西元 256 年），下距晉武帝篡魏（西元

265 年 2 月 8 日）相隔十年。據《魏書．齊王紀》：「正始六年十二月辛亥（西元

246 年 1 月 5 日），詔故司徒王朗所作《易傳》，令學者得以課試。」則肅撰定其父

王朗之《易傳》於魏正始六年即列於學官，其時曹爽執政。三年之後（齊王嘉平

元年正月甲午，西元 249 年 2 月 5 日），方有司馬懿殺曹爽而奪權事。皮氏謂肅以

晉武帝為其外孫，晉初其《易傳》列於學官。後之通人，多為瞀惑。設非核以史

傳，焉能發蒙露覆，雪王肅之沈冤哉！又有崇其鄉賢，至強以他人著述，歸之其

人者。以干寶為例。《隋志》載其著作有：《周易注》十卷，《周易爻義》一卷，《周

易宗塗》四卷。又有《周易問難》二卷，王氏撰；《周易玄品》二卷，不著撰人。

後二書，皆非干寶撰也。元海鹽屠曾輯干氏《易注》，明樊維城刻入《鹽邑志林》

中。項皐謨跋云：「干令升寶《周易注》十卷、《周易宗塗》十卷、《爻義》一卷、

《問難》二卷，《玄品》二卷。」崇其邑先賢，不惜以《問難》、《玄品》屬干寶。

清朱彝尊《經義考》、馬國翰〈輯佚書小序〉皆為項氏所欺，而沿其謬。茲篇一本

《隋志》，唯以《周易注》、《周易爻義》、《周易宗塗》三書為干寶作。至若王肅注

亡於宋，而姚振宗《隋志考證》誤以宋時肅注未亡。又如南朝顧歡、劉瓛、褚仲

都、周弘正、張譏說易兼採鄭玄，北朝劉昞、盧景裕說易有近王弼《注》者。於

是知《北史‧儒林傳》：「大抵南北所為章句，好尚互有不同。江左《周易》則王

輔嗣；河洛《周易》則鄭康成。」之不可盡信。若此之類，皆於各家「考證」節

詳之，茲不一一。 

四、述其撰者 
茲篇既輯魏晉南北朝二十八家易注佚文，比較分析，綜合考證；每家之前，

例有「撰人」一節，所以述其撰者年里行迹思想著作也。大抵節錄正史紀傳；補

以史注、《世說新語》（及注及人名譜）、《法苑珠林》、《洛陽伽藍記》、《湖錄金石

考》、《十六國春秋》、《文心雕龍》、《史通》、《太平御覽》、《困學紀聞》、《容齋隨

筆》諸書所記。正史無傳者，則據《隋志》、《釋文序錄》、《冊府元龜》等，略敘

里爵而已。偶有考訂辯正，皆已隨文發之，此不贅述。 
綜觀魏晉南北朝易注佚文，所用底本皆為費氏本。唯王肅易注多異文；董遇、

干寶、桓玄偶採《孟本》以訂費本。蓋《費易》經鄭玄、王弼作注，已得獨尊矣。

於易象也：干寶猶有互體、消息、卦氣、八宮世應遊歸、世卦起月、八卦休王、

爻體、爻等、卦身、納甲、納支（及納支應時納支應情）等例為京氏學。伏曼容

言旁通往來，姚規言互體，皆虞氏學。盧景裕亦言卦變、消息、互體，然其例至

簡，不出鄭玄範圍。王肅、向秀、王廙限於本卦而言象，其餘各家皆不言象數。

於《易》義也：王肅、干寶、沈麟士、劉瓛、伏曼容、褚仲都、盧景裕好以經解

經。干寶、張譏並好以史證易。於先賢之說，大抵出入鄭、王，北朝宗鄭玄而兼

習王弼注，南朝宗王弼而兼採鄭玄注。而與鄭王並異，自抒己見者，亦多有之。

蓋師法破壞，勝見競出，為此時代學風一大特色。楊乂撰文，嘗以易為品物之原，

刑禮之本；蕭衍著論，亦依易而言政理天象。是又以易道為人生宇宙之本體矣。

就佚文考察，魏晉南北朝之易學可知者如此。 

 
壬子（1972）六月黃慶萱序於臺北師大 

